
脱歡襲封順寧王

九月修孔子廟訖工　上親製碑文刻石○遣禮部員外

郎吕淵等使日本時捕倭將士擒寇數十人獻京師賊首

皆日本人　上乃遣淵賜勑切責之

十一月癸丑建北京奉天殿乾淸宮越六日己未督工泰

寧侯陳珪右都督薛祿等奏二處俱現五色瑞光慶雲瑞

靄絪縕流動爛徹雲霄庚申金水河冰凝異瑞瞭具諸象

至己巳卿雲呈彩五色輪囷變化卷舒彌滿殿閒卿雲內

又出五色瑞光團圓如日正當御座已而西度宮苑映

上今所御殿終日不收官軍人等衆目共睹於是禮部率

羣臣上表稱賀○工部右侍郎蘭芳卒

戊戌〈永樂十六年〉

正月　上以玄兎圖幷群臣所上表及詩文賜　皇太子

以書諭曰陝西耀州民獻玄兎羣臣以爲瑞且謂朕德所

致上表稱賀又有獻詩頌美者朕心惕然愧之夫賢君能

敬天恤民致勤於理則有以感召和氣屢致豐年海宇淸

明生民樂業此國家之瑞也彼一物之異常理有之且吾

豈不自知今雖邊鄙無事而郡縣水旱往往有之流徙之

民亦未嘗無豈至理之時哉而一兎之異喋喋爲諛夫好

直言則德日廣好諛言則過日增衛將來有宗社生民之

--

寄羣下有言不可不審之於理但觀此表及書卽理瞭然

而懷不能遁矣○交趾淸化府俄樂縣土官廵檢黎利叛

摠兵官豐城侯李彬遣都督朱廣討之利敗走

　〈按利初從季横反充僞金吾將軍後束身歸降以爲廵檢然中懷反側至是幣稱牛定王以弟黎石爲僞相國〉

　〈段莽爲僞都督聚衆劫掠廣兵討敗之擒斬數百人利遁去〉

　〈陳建曰張英國召還而黎利孽作交趾自兹杭𣕕矣愚謂當時只合交趾旣平仍命英固公鎮守之爲得策如〉

　〈洪武中沐英旣乎雲南卽命沐英守之英殁仍命沐之子若孫世守之然後諸夷率眼而雲南爲吾中國有也〉

　〈何也西南夷之所畏服者惟本氏非它將所能鎮壓也今交人所畏服孰有踰于英國者乎交南三叛非英國〉

　〈總師弗平英國三召還而叛亂俱不旋踵復作夫交人所畏惟英國視它將同蔑如也使英國久鎮于兹焉餘〉

　〈威振乎殊俗歷二三紀後庶幾世變風移而交南長爲吾中國藩服與雲南齒矣奈何失此一機遂使二十二〉

　〈州郡士民復論異域不得與雲南同沾　聖化也可勝惜哉〉

二月行在會試天下舉人以侍讀學士曾棨侍講王英爲

考試官取董璘等二百五十人

三月廷試賜李騏〈騏初名馬上改之〉劉江鄧珍等進士及第出身

有差○太子少師姚廣孝卒追封榮國公謚恭靖廣孝嘗

著道餘錄深詆程朱識者非之○皇太子手書賜賛善徐

善述曰今晨覽卿爲余所改之詩甚丰采淸雅眞有益于

日新但今卿年邁輔余爲勞似卿朴直苦口者百無一二

面諛順顏者比比有之卿母惲勞弼成余業惟藥治之日

甚一日母務犯鱗觸諱之慮余欲學作表卿可一如詩題

